КОМИ РЕСПУБЛИКАСА ВÖР КОМИТЕТЛÖН

ТШÖКТÖД

Коми Республика мутасын федеральнöй канму вöр дöзьöр (вöр видзöм) олöмö пöртны уполномочитöм Коми Республикалöн вöр комитетса да Коми Республикаса вöр комитетлöн веськöдлöм улын Коми Республикалöн канму учреждениеясса чина йöзлысь лыддьöг вынсьöдöм йылысь 

Россия Федерацияса вöр кодекслöн 96 статья, «Канму вöр контроль да дöзьöр олöмö пöртöм йылысь положение вынсьöдöм йылысь» Россия Федерацияса Веськöдлан котырлöн 2007 во лöддза-номъя тöлысь 22 лунся 394 №-а шуöм, Коми Республикаса Веськöдлан котырлöн 2012 во урасьöм тöлысь 03 лунся 25 №-а шуöмöн вынсьöдöм Коми Республикаса вöр комитет йылысь положение серти тшöкта:
1. Вынсьöдны Коми Республика мутасын федеральнöй канму вöр дöзьöр (вöр видзöм) олöмö пöртны уполномочитöм Коми Республикалöн вöр комитетса да Коми Республикаса вöр комитетлöн веськöдлöм улын Коми Республикалöн канму учреждениеясса чина йöзлысь лыддьöг содтöдын индöм серти.
2. Лыддьыны вынтöмöн «Коми Республика мутасын канму вöр контроль да дöзьöр олöмö пöртысь Коми Республикалöн вöр комитетса чина йöзлысь лыддьöг вынсьöдöм йылысь» 2007 во моз тöлысь 10 лунся 402 №-а да «Коми Республика мутасын канму вöр контроль да дöзьöр олöмö пöртны уполномочитöм Коми Республикаса вöр комитетлöн веськöдлöм улын Коми Республикалöн канму учреждениеясса чина йöзлысь лыддьöг вынсьöдöм йылысь» 2011 во рака тöлысь 14 лунся 180 №-а Коми Республикаса вöр комитетлысь тшöктöдъяс.

3. Тайö тшöктöдсö олöмö пöртöм бöрся видзöдны кута ачым.

Юрнуöдысь                                                                                                     В.М. Осипов
Сыктывкар

2012 вося урасьöм тöлысь 21 лун

147 №

Коми Республикаса вöр комитетлöн

2012 вося урасьöм тöлысь 21 лунся 147 №-а тшöктöд дорö
СОДТÖД
Коми Республика мутасын федеральнöй канму вöр дöзьöр (вöр видзöм) олöмö пöртны уполномочитöм Коми Республикалöн вöр комитетса да Коми Республикаса вöр комитетлöн веськöдлöм улын Коми Республикалöн канму учреждениеясса чина йöзлöн
ЛЫДДЬÖГ

1. Коми Республика мутасын федеральнöй канму вöр дöзьöр (вöр видзöм) олöмö пöртны уполномочитöм Коми Республикалöн вöр комитетса чина йöз:

1) юрнуöдысь – Коми Республикаса медыджыд канму вöр инспектор;

2) юрнуöдысьöс вежысьяс – Коми Республикаса медыджыд канму вöр инспекторöс вежысьяс;

3) юкöнса начальникъяс, юкöнса начальникъясöс вежысьяс, юкöнса шöр да ичöт чин группаясса специалистъяс, кодъяслы сетöма федеральнöй канму дöзьöрлысь уджсö, вöрöн вöдитчöм, видзöм, дорйöм да быдтöм котыртöм – Коми Республикаса канму вöр инспекторъяс.

2. Коми Республика мутасын федеральнöй канму вöр дöзьöр (вöр видзöм) олöмö пöртны уполномочитöм Коми Республикаса вöр комитетлöн веськöдлöм улын Коми Республикалöн канму учреждениеясса чина йöз:
1) медыджыд лесничöй (вöр видзöм кузя медыджыд канму инспектор) – лесничествоса юрнуöдысь;
2) лесничöй (вöр видзöм кузя шöр канму инспектор) – медыджыд лесничöйöс – лесничествоса юрнуöдысьöс вежысь;

3) лесничöй (вöр видзöм кузя шöр канму инспектор) – лесничество участокса юрнуöдысь;

4) вöр видзöм кузя канму инспектор – лесничöйöс – лесничество участокса юрнуöдысьöс вежысь;

5) вöр видзöм кузя канму инспектор;
6) инженер-лесопатолог;
7) вöр быдтöм кузя инженер;
8) вöрöн вöдитчöм кузя инженер;
9) вöр видзöм да дорйöм кузя инженер;
10) вöр кузя мастер (вöр видзöм кузя участокса канму инспектор).
Тайö пунктас индöм чина йöзыс лоöны Коми Республикаса канму вöр инспекторъясöн.
Игнатова Е.Н. … пас
